
SORPA bs. 

Efnamælingar við urðunarstaðinn á Álfsnesi, 2015.  Samantekt. 

Þann 29. apríl og 16. september voru tekin sýni til efnagreininga af sigvatni frá urðunarstaðnum í 
samræmi við starfsleyfi. Einnig voru tekin sýni af sjó sunnan og vestan við Álfsnes þann 16. 
september en þeirra mælinga er ekki krafist í starfsleyfi. Sýnin voru greind á rannsóknastofum 
ALS en þær eru vottaðar fyrir þessar mælingar. 

1. Sigvatn 

Efnagreiningar á sigvatni frá árunum 2009 til 2015 eru sýndar í Töflu á bls. 2.  

Niðurstöðurnar eru mjög hefðbundnar og lítið um þær að segja. Það vekur þó athygli að hlutfallið 
milli súrefnisþarfar og lífræns kolefnis er nú COD≈5*DOC. Venjulega er gert ráð fyrir að þetta 
hlutfall sé um 3 í sigvatni eins og kemur fram árin 2013 og 2014. Engin augljós skýring er á þessu 
miðað við mælingar á öðrum þáttum.       

Það hafa verið gerðar endurbætur á símælingum á sigvatni frá urðunarstaðnum. Símæling á 
leiðni sýndi 10.800 mS/m þann 29. apríl en mæling ALS á sýni sem tekið var á sama tíma er 1.020 
mS/m. Þann 16. september var símælingin 770 mS/m en mæling ALS 815 mS/m. Heildarmagn 
uppleystra efna, TDS, er einnig reiknað út frá mældri leiðni í símælingunum. Þann 16. september 
er TDS gefið upp sem um 3.750 mg/l í símælingakefinu en mælist 3.530 mg/l hjá ALS. Þetta 
verður að teljast ásættanleg nákvæmni og það verður fróðlegt að fylgjast með hvort hún helst 
áfram.    

2. Sjór.  

Sjósýni eru tekin vestan og sunnan við Álfsnes annað hvert ár.  

Efnagreiningar á sjósýnum frá árunum 1990 til 2015 eru sýndar í töflum á bls. 3 og 4. Tvö atriði 
vekja athygli. Annað er það að síðustu þrjár mælingar sýna leiðni um 6.500-7.000 mS/m en eldri 
mælingar eru flestar um 4.000-4.500 mS/m. Svo virðist því sem blöndun ferskvatns í sjóinn sé 
mun minni en áður á báðum sýnatökustöðum í síðustu þremur mælingum þótt staðirnir séu þeir 
sömu. Þessi breyting virðist einnig koma fram smávægilegri breytingu á sumum öðrum 
mæliþáttum, t.d. ammoníaki, á báðum stöðum. Ekki verður séð að þetta sé á einhvern hátt tengt 
urðunarstaðnum heldur frekar ytri aðstæðum þegar sýnatakan fer fram (flóð/fjara, veðurfar 
o.þ.h.).  

Hitt atriðið sem vekur athygli er að engin súrefnisþörf mælist í sjósýnunum þetta ár (<5 mg/l 
COD). Sýnin eru því mun snauðari af lífrænum efnum en fyrri ár. Aftur verður ekki séð að þetta sé 
tengt urðunarstaðnum en súrefnisþörfin mældist yfir 30 mg/l í sjónum á þessum stöðum fyrir 
tilkomu hans. 

 

Ásbjörn Einarsson 

